
Ghaziz Dun George,

fin-nuqqas tal-prezenza tieghi f'dan il-mument ta’ fidi u ta’ tislima, xtaqt insellimlek
permezz ta’ ftit versi miktuba mill-boghod. Konna ghadna kif temmejna l-laggha maz-
zghazagh Maltin u Ghawdxin f'Lisbona, meta qrajt il-messaggi li baghtuli I-Ar¢ipriet u I-
Vigarju biex jgharrfuni li dhalt fil-hajja ta’ dejjem. U l-ewwel ma gie f’rasi, kien I-ispirtu
zghazugh tieghek, spirtu li zammejt sal-ahhar bhalma kien jikxef il-wi¢¢ hamrani tieghek.

Ghal snin twal ghallimt liz-zghazagh u ghallimthom b’mod tassew zaghzugh. Biex
twassal il-messagg ta’ Gesu kont minn tal-ewwel li akkwistajt u tghallimt thaddem mezzi ta’
komunikazzjoni u ta’ registrazzjoni, u hekk ikunu ta’ ghajnuna ghall-katekisti jew ghal-lagghat
u gruppi taz-zghazagh. L-ispirtu ta’ zaghzugh kien jaghmilhielek facli tghin ghal hafna snin fl-
oratorju u kull fejn kien ikun hemm bzonn. It-tbissima zaghzugha tieghek, kienet ghal hafna,
sinjal ta’ mhabba u attenzjoni.

Dun George, nimmagina li ghalik Alla wkoll huwa zaghzugh, dejjem haj u jaghti 1-hajja,
etern u dejjem gdid, mhux ripetittiv imma kreattiv. Nitolbuk biex tidhol ghalina quddiemu,
biex lilna wkoll, sacerdoti tieghu, knisja tieghu, jaghtina spirtu zaghzugh u dejjem gdid, fuq 1-
ezempju tieghek, u kif jixtieq minna 1-Papa.

[tlob ghalina biex ma nhallux id-drawwiet tal-passat jorbtulna jdejna u jxekklulna
saqajna, u jzommuna blokkati milli nkunu knisja zaghzugha li dejjem tiggedded. Itlob ghalina
biex ma nhallux it-toqol tat-tradizzjonijiet iqarrsilna wi¢éna, imma nhallu lill-Ispirtu jmexxina
kif u fejn irid hu.
Grazzi dun George, tal-hidma kollha tieghek bhala sacerdot.
[1-Mulej jaghtik il-premju ta’ dejjem.
Hlum, il-Gimgha 4 ta’ Awwissu 2023.

